
Самоевалуација на училиштето: СОУ „Љупчо Сантов“ Кочани   



           Подрачје: УЧЕЊЕ И НАСТАВА
	Поддршка и следење на планирањата на наставниците
	Собрани информации

	Извор на податоци
	

	- Годишни планирања, 
- Тематски планирања,

- Дневни планирања

- Годишна програма за работа на училиштето
- Инструмент за вреднување на годишните и тематските планирања
	Наставниот кадар во училиштето изработува годишни и тематски планирања по наставниот предмет кој го предава. Годишните и тематските планирања се изработуваат во согласност со наставните програми предложени од МОН и БРО до почетокот на учебната година. При изработката на планирањата наставниците соработуваат меѓусебно во рамките на стручниот актив. При изработката на тематските планирања наставниците предвидуваат примена на ИКТ, интегрирање на еко стандарди, како и самостојни мултикултурни активности. 

Изработените планирања се проверуваат од педагошко – психолошката служба. За тоа е изработен и посебен инструмент. Доколку се костатирани одредени недостатоци по извршениот увид се укажува на предметните наставници за отстранување на истите.

Реализацијата на планираните активности се следи од страна на директорот, помошник директор и стручните соработници. Секој наставник е посетен во текот на едно полугодие eднаш.

	Индивидуални планирања на наставниците
	Собрани информации

	Извор на податоци
	

	- Оперативни планови за час
- Протокол за следење на час

- Програма за работа на стручните активи
	При изработката на годишните, тематските и дневните планирања наставниците ги предвидуваат наставните форми на работа, методите и техниките кои ќе ги користат, наставни средства. Во овие планирања се содржат и целите кои треба да се постигнат во текот на наставата, како и активностите преку кои ќе се реализираат целите. Сите активности се прилагодени на можностите и способностите на учениците и се испланирани така да времето на учениците и наставниците биде ефективно исполнето. Секој наставник индивидуално и во рамките на стручниот актив врши самоевалуација на наставните часови заради идно планирање, ги идентификува проблемите во своето работење и превзема активности за надминување на истите. 

	Размена на искуства и информации при планирањето
	Собрани информации

	Извор на податоци
	

	- Записници од работата на стручните активи
- Интервју со педагошко – психолошката служба
	Наставниците во рамките на стручните активи ги планираат активностите и разменуваат искуства за подобро планирање на наставата. 
Во текот на месец август стручните соработници даваат насоки на наставниците за изработка на годишните и тематските планирања.

Наставниците приправници имаат поддршка од менторите, стручните соработници и останатиот наставен кадар. 

Не е исклучена и соработката со наставници од други средни училишта.



	Распоред на часови
	Собрани информации

	Извор на податоци
	

	- распоред на часови

- разговор со стручните соработници
	Распоредот на часови го изработуваат наставници во соработка со директорот, стручните соработници и наставниците. Распоредот се прави со посветување на внимание на интересот на учениците, притоа земајќи ги во предвид просторните услови со кои располага училиштето. Заради просторните услови со кои располага училиштето наставата се реализира во две смени. 

	Наставни форми и методи
	Собрани информации

	Извор на податоци
	

	- Протокол за следење на час

- Програма за работа на училиштето

- Програма за работа на стручни соработници

- Оперативен план за час


	Од анализата на оперативните планови за час може да се согледа дека наставниците планираат применa на современи наставни форми и методи. Од интервјуто направено со стручните соработници забележано е дека не сите наставници користат интерактивни методи и техники во реализацијата на наставта. Дел од наставниците користат добро испланирани и соодветни активни методи за да работат со учениците индивидуално, во групи и со целата паралелка, развивајќи кај учениците способност за комуникација, соработка, креативност и критичко мислење. Веќе повеќе години се помалку користат фронталната форма на работа со учениците. Учениците во наставниот процес се активни учесници со свои идеи и размислувања. Наставниот кадар кој има подолго работно искуство ги користи сознанијата за нови наставни форми и методи до кои дошол за време на обуки и тренинзи кои се реализирани пред неколку години. Во училиштето во август 2016 година наставниот кадар следеше обука на тема Современи интерактивни методи и техники во образованието. Дел од наставниците ги применуваат стекнатите знаења и искуства во реализацијата на наставниот процес. 

	ИКТ во наставата
	Собрани информации

	Извор на податоци
	

	- Увид во училници
- Разговор со наставници

- Досиеја на наставници

- Годишни и тематски планирања
	Наставниот кадар во училиштето е обучен за примена на ИКТ и на нови наставни технологии. Во нивните планирања предвидуваат примена на ИКТ во наставата, но планираното делумно се реализира заради дотраеноста на компјутерската опрема и малиот број на компјутери кои се на располагање во училиштето. Од нивните годишни и тематски планирања, како и од посетата на часови може да се констатира дека се применува ИКТ во наставата во рамките на можностите. За рационално користење на компјутерската опрема се прави интерен распоред за користење на истата.

	Избор на задачи, активности и ресурси
	Собрани информации

	Извори
	

	- Анкета со ученици

- Оперативни планови за час

- Инструмент за следење на час
	Од разговор со наставниците е заклученодека најголем дел од наставниците користат различни ресурси и приоди за учење и настава, базирајќи се на одобрени учебници, надополнето со користење на дополнителна литература и податоци од интернет. Тоа може да се согледа и од оперативните планови за час, како и од посетата на часовите.
Од спроведената анкета со учениците е констатирано дека најголем број на ученици успеваат да ги завршат сите обврски што ги имаат во училиштето и 70% од учениците се изјасниле дека наставниот кадар дава добри совети како да го подобрат успехот. 61% од учениците кажале дека успеваат навреме да ги извршат зададените задачи, 34% дека обврските не ги завршуваат навреме или со потешкотии,  и само 5% од учениците кажале дека воопшто не се согласуваат дека можат навреме да ги извршат зададените обврски.

	Интеракција помеѓу наставниците и учениците
	Собрани информации

	Извор на податоци
	

	- интервју со стручни соработници

- анкета со ученици
- анкета со родители
	Учењето во училница е активно, динамично и има работна атмосфера. Наставата се реализира со активно учество на дел на учениците. Најголем број наставници ги запознаваат учениците со целите кои треба да се постигнат во секоја фаза на учење.
Од спроведената анкета со учениците може да се заклучи дека поголем број од учениците се согласуваат дека постои добра соработка помеѓу наставниците и учениците. 55% од анкетираните ученици се изјасниле дека наставниците ги земаат во предвид идеите на учениците за подобрување на процесот на учење; 73% се изјасниле дека наставниците ги сослушуваат кога сакаат да кажат нешто важно; 38% од учениците се изјасниле дека наставниците и останатите вработени исто се однесуваат кон сите ученици.  93 % од анкетираните родители сметаат дека со нивното дете добро се постапува во училиштето; 90 % од родителите сметаат дека постои взаемно почитување и разбирање меѓу наставниот кадар и учениците.

	Приодот на наставникот кон учениците
	Собрани информации

	Извор на податоци
	

	- Интервју со стручни соработници

- Анкета со ученици
- Анкета со родители
	Најголем број од наставниците се однесуваат со учениците на начин кој промовира взаемно почитување, помош, соработка и разбирање без да се прават разлики помеѓу учениците според нивниот пол, социјално потекло, етничка и религиска припадност. Од разговорот со стручната служба во училиштето не се забележани ситуации на полови, религиски и други стереотипи во комуникацијата на релација наставник - ученик и  ученик - ученик.

На прашањето „Колку од наставниците еднакво се однесуваат спрема учениците во однос на полот, етничката припадност, социјалното потекло и способностите?“ најголем број од наставниците одговориле дека сите наставници и вработени исто се однесуваат кон сите ученици.
93% од анкетираните родители сметаат дека со нивното дете добро се постапува во училиштето. 38 % од анкетираните ученици сметаат дека наставниот кадар се однесува исто кон сите и 70 % од учениците мислат дека наставниот кадар со почит се однесува кон нив. На анкетата за ученици на прашањето дали некој несоодветно се однесувал со тебе на училиште сите ученици одговориле негативно.


	Следење на наставниот процес
	Собрани информации

	Извор на информации
	

	- Интервју со педагошко - психолошка служба
- Инструмент за следење на час

- Разговор со претседатели на активи


	Реализацијата на наставата се следи од страна на директорот, помошникот директор, педагогот и психологот. Секој наставник е посетен најмалку еднаш во полугодие. Посетата на часот е однапред најавена и по посетата се одржуваат консултативни разговори на кои наставниците добиваат повратна информација за начинот на реализација на часот. Инструментот кој се користи при следењето на часот од страна на педагогот и психологот ги опфаќа сите аспекти на часот и доколку се укаже потреба од следење на одреден аспект на часот се користат и дополнителни инструменти.

Наставниот кадар во рамкките на стручните активи разменува мислења и помага на новиот наставен кадар со пренесување на сопственото искуство.

	Средина за учење
	Собрани информации

	Извор на информации
	

	- Прашалник за ученици

- Набљудување на училишните простории

- разговор

- анкета со родители
	Во училишните активности еднакво се третираат сите ученици (машки и женски) и не се прави дискриминација по ниеден основ при изложувањето на трудовите. 

80 % од анкетираните родители сметаат дека училишната зграда се одржува и е во добар ред.
Училиштето располага со доволно простории за реализирање на наставата. Со градежните работи кои се реализираа во учебната 2013/2014 год. условите за работа во училишната зграда значително се подобрија. Приоритетна потреба останува реновирањето на санитарните јазли.


	Атмосфера за учење
Поттикнување на учениците за превземање на одговорност
	Собрани информации

	Извор на информации
	

	- Прашалник за ученици
- Протокол за следење на час

- Прашалник за родители
	Од податоците од анкетата со родителите е заклучено дека во текот на наставата се користат различни методи и техники кои ги поттикнуваат на размислување и создавање на нови идеи. 85 % од родителите се изјасниле дека нивното дете вели дека часовите на училиште се интересни и го поттикнуваат да учи. Преку интерактивно вклучување на часот учениците донесуваат заклучоци, превземаат лична одговорност. Наставата се организира така да учениците се активни учесници, а не пасивни слушатели, се охрабруваат самостојно да истражуваат и прибираат податоци. 56 % од анкетираните ученици кажале дека училиштето им помага да стекнат поголема самодоверба. 81% од анкетираните ученици мислат дека наставниот кадар очекува да превземе одговорност за неговата работа во училиште и 70 % сметаат дека наставниот кадар им дава добри совети како да го подобрат успехот. 

На прашањето за предавањата и објаснувањата на наставниците од анкетираните  ученици 79% одговориле се согласуваат дека предавањата и објаснувањата на настваниците се јасни, 17 % одговориле дека не се согласуваат.
63% од учениците се изјасниле дека наставниците им кажуваат колку добро напредуваат во учењето.

Од следењето на часови од страна на педагошко - психолошката служба е увидено дека дел од наставниците ги поттикнуваат учениците на работа преку почитување на нивното мислење и преку вклучување во повеќе активности во училиштето.

	Интеракција на учениците меѓу себе и со возрасните во училиштето
	Собрани информации

	Извор на информации
	

	- Дневник на педагошко - психолошка служба за посета на час
- Извештаи за научно - истражуавачки екскурзии (дневник на паралелка)

-Ревијален кошаркарски натпревар меѓу учениците и наставниците
- Реализирани хуманитарни активности

- Разговор со претставници на ученичката заедница
	Од увидот  на дневникот за работа за посета на часови е констатирано дека за време на часовите наставниците соработуваат со учениците, пристапот на наставниците кон учениците ги охрабрува да го искажуваат своето мислење и знаење и постои меѓусебна интеракција како меѓу наставник - ученик, така и помеѓу ученик - ученик.

Според Годишната програма за работа на училиштето е предвидено реализирање на научно - наставни екскурзии со учениците преку кои се јакне соработката и интеракцијата помеѓу учениците и наставниците. 

Во училиштето традиционално по повод Новогодишните и Божиќните празници се организираат натпревари во кошарка помеѓу учениците и наставниците. Овој настан придонесува за остварување на подобра соработка помеѓу учениците и наставниците.
Од разговорот со претставници на ученичката заедница е согледано дека постои одлична комуникација помеѓу самите ученици, како и помеѓу учениците и вработените во училиштето.

92 % од анкетираните ученици сметаат дека добро се согласуваат со другите ученици, 69 % сметаат дека кога имаат проблем на училиште наставниот кадар и другите вработени знаат како да им помогнат, 70 % кажале дека наставниот кадар со почит се однесува кон нив.

	Идентификување на образовните потреби научениците
	Собрани информации

	Извор на информации
	

	- анкета за ученици
- евиденција на стручните соработници

- дневник на паралелки
	Училиштето посветува внимание на образовните потреби на учениците и превзема активности за подобрување на успехот на учениците. Со цел задоволување на образовните потреби на учениците се организира додатна наства за учениците кои покажуваат посебен интерес кон одреден наставен предмет, за учениците кои имаат потешкотии во совладувањето на наставното градиво од одреден предмет се организира дополнителна настава. Посебно внимание се посветува при изборот на подрачје во втора година за учениците од гимназиските паралелки со тоа што се информираат учениците за видот на изборните подрачја, проодноста на подрачјата кон високообразовните институции и насочување на учениците кон подрачјето соодветно на нивните интереси и постигнатиот успех по одредени потреби. 
Од спроведената анкета за учениците 55 % од учениците се изјасниле дека наставниот кадар ги земаат предвид идеите на учениците за подобрување на процесот на учење.

64 % од анкетираните ученици сметаат дека ученичката заедница активно се залага за подобрување на условите за учење и настава во училиштето.

	Училишна политика за оценување
	Собрани информации

	Извор на информации
	

	- правилник за оценување

- наставни ливчиња, тестови, кнтролни тестови

- записници од наставнички совет
	Наставниот кадар во училиштето оценувањето го врши во согласност со правилникот за оценување и напредување на учениците. За начинот на оценувањето се дискутира на наставнички совет со цел изедначување на критериумите за сите наставни предмети. На родителските средби на паралелка и индивидуалните родителски средби родителите се запознаваат со начинот на оценување. Наставниот кадар објективно и реално ги оценува учениците за што говори и податокот дека на ранг листата за отстапувања во оценувањето од екстерното тестирање спроведено во учебната 2013/2014 год. нема наставници од училиштето со најголеми отстапувања, а има наставници кои имаат најмали отстапувања на државно ниво.

	Методи и форми на оценување
	Собрани информации

	Извор на информации
	

	- Полугодишна и годишна писмена  

  работа

- Контролна вежба

- Евидентен лист

- Наставни ливчиња

- свидетелства
- анкета за ученици
	Наставниците користат различни начини за проверување на стекнатите знаења и вештини, како што се писмени работи, контролни тестови, наставни ливчиња како и усно испрашување. Најголем број на наставници за учениците води евиденција за присутноста, активноста на часовите, прават збирка на ученички изработки (тестови, наставни листови, проекти и сл.). Наставниците навреме ги информираат учениците за постигнатиот успех и напредувањето, за што зборува и податокот дека 63 % од учениците се согласуваат дека навреме се информирани за напредувањето.

	Користење на информациите од оценувањето во наставата
	Собрани информации

	Извор на информации
	

	- записници од Наставнички совет

- записнисици од Совет на паралелка

- извештаи за постигнатиот успех (тримесечен, полугодишен и годишен)
- записници од разговори со родители

- изјави од ученици

- записници од родителски средби

- анкета за ученици

- анкета за родители
	За следење на постигнатиот успех се изработуваат тримесечни, полугодишни и годишни извешати кои се споредуваат со постигнатиот успех на ниво на училиштето со успехот од претходните години.

За постигнатиот успех и напредок за секој ученик се известуваат родителите на индивидуални средби, групни родителски средби, преку евидентните листови и свидетелствата. Родителите за постигнатиот успех на учениците се известуваат и со телефонски пораки преку електронскиот дневник.
Родителите информациите за успехот на учениците го добиваат од раководителот на паралелката, што се согледува од анкетата за родители на која 89 % од родителите кажале дека информациите ги добиваат навреме и сите анкетирани родители кажале дека вработените во училиштето се љубезни и се чувствуваат добредојдени. 
Врз основа на согледаниот постигнат успех се планираат и превземаат понатамошни активности за подобрување на истиот, за што зборуваат податоците од анкетата со учениците од кои 70% се изјасниле дека поголемиот број од наставници превземаат активности за подобрување на успехот.

Учениците кои имаат послаб успех и намалено поведение континуирано се следат од страна на раководителот на паралелката и педагошко - психолошката служба. Се води советодавен разговор за подобрување на успехот и поведението, а по потреба се вклучуваат и родителите. 



	Известување за напредокот на учениците
	Собрани информации

	Извор на информации
	

	- записници од родителски средби

- дневник на паралелка

- евидентни листови

- свидетелства

- е-дневник
	Во согласност со Законот за средно образование училиштето одржува редовни родителски средби преку кои родителите добиваат информации за паралелката во целина, а и индивидуално за секој ученик преку евидентните листови. Во училиштето функционира и електронскиот дневник како форма за известување на родителите за успехот и редовноста на ученикот. 
Освен групните родителски средби се остваруваат и индивидуални средби со родителите по потреба со раководителите на паралелки и педагошко - психолошката служба.


Самоевалуација на училиштето: „Љупчо Сантов“ Кочани     



             Подрачје:УЧЕЊЕ И НАСТАВА

	Резултати: 

	Клучни јаки страни

-Обучен наставен кадар за користење интерактивни техники и методи

- Соработка и комуникација меѓу наставници, ученици и родители
-Соодветна средина за учење


	Слабости

- Недостаток од компјутерска опрема за користење на ИКТ во наставата
- Недостаток од нагледни средства за реализација на наставата по одредени предмети



Самоевалуација на училиштето: „Љупчо Сантов“ Кочани    



           Подрачје: УЧЕЊЕ И НАСТАВА
	Анализа на резултатите:  

	За реализирање на наставните планови и програми од страна на наставниците се изработуваат годишни,темацки и дневни планирања при што во соработка со членовите на соодветниот стручен актив,директорот,педагогот и психологот се следи планирањето на наставниците влкучени во наставниот процес.Преку разговор,дискусија во рамките на стручните активи вклучувајќи го и Наставничкиот совет,наставниците разменуваат искуства за подобро планирање на наставата.Постои разновидност при примената на наставните форми и методи како на пример работа во парови,индивидуална,групна фронтална итн.Дел од ученичките трудови се изложени и може да се видат во училниците,холовите,училишната библиотека,наставничката канцеларија и во кабинетите.Сепак сеуште има простор каде можат доиполнително да се изложуваат ученички изработки.Покрај задолжителните предмети учениците изучуваат и повеќе изборни предмети од различни изборни подрачја според нивните афинитети( во зависност од натамошното школување во високо-образовните институции).Учениците добиваат информации за својот напредок преку оценки од контролни вежби, писмена работа, евидентирана оценка од усно излагање, изработена практична задача, како и на класните часови од раководителите на паралелки.
Учениците покрај задолжителните предмети изучуваат и повеќе изборни предмети, а посетуваат и слободни активности. Интересот за  работа во воннаставни активности каде учениците ги покажуваат своите афинитети и креативност е задоволителен, со оглед на преоптовареноста на учениците со училишниот распоред. Освоените награди и признанија се само поттик за понатамошна работа.

Функционирањето на педагошкиот триаголник се остварува преку непосреден контакт меѓу наставникот и ученикот на редовните часови, а посебно на класен час. Контактите со родителите се остваруваат на родителски средби, а по потреба се повикуваат родители за решавање на тековни прашања. На секој класен час раководителот на паралелката ги истакнува актуелните проблеми настанати во паралелката и дава предлози за надминување на истите. Доколку на класниот час не се реши настанатиот проблем (поведение, начин на однесување, успех) дополнително се информира родителот преку училишниот психолог и педагог. Се закажува термин за разговор со повиканиот родител и ученик. Континуирано во текот на наставната година се организираат советувања на родители.

	Идни активности:  Приоритетни подподрачја (оддели) во рамките на ова подрачје кои може да бидат вклучени во планот за развој на училиштето
-  Oпремување на просториите каде се изведува наставата сo нови нагледни средства
-  Потреба од дополнителни интернет приклучоци во кабинетите и набавка на нова компјутерска опрема во училниците 

